
■ (pocha) In manischunz ha
fatg ier en damaun fier veder
ord ses camiun cun charrar quel
cunter la paraid dal tunnel da
Crapteig sin la A13 sper Tusan.

Il tunnel ha stuì vegnir serrà per
bunamain trais uras. Il ma-
nischunz e ses passagier èn ve-
gnids blessads e transportads en
il spital da Tusan. Il motiv da

l’accident è stà problems cun ils
frains a motor uschia ch’il ca-
miun è vegnì memia fitg a dretg
ed è cupitgà cun la paraid en ina
farmada d’untgida.

Charrà cun camiun en la paraid dal tunnel
KEYSTONE

Las bunas cifras da pernottaziun dal mars han pudì meglierar la situaziun
turistica da l’emprim quartal 2011. KEYSTONE

Dapli pernottaziuns il mars
(lq) Il mars ha l’hotellaria svizra
pudì registrar in augment da
pernottaziuns da 2,3% sin 3,3
milliuns.Tenor l’Uffizi federal da
statistica è il dumber da pernot-
taziuns per l’emprim quartal sa
sminuì per 1,4% sin 9,2 milliuns.
Quai èn pressapauc 130 000 pli
pauc che durant la medema pe-
rioda da l’onn avant. 1,4 milliuns
da las pernottaziuns dal mars de-
rivan da giasts indigens, 1,9 mil-

liuns han giasts da l’exteriur ge-
nerà. Dapli giasts èn vegnids da
l’India, China, Stadis arabs, Sta-
dis Unids e da la Brasilia. Tar ils
giasts da l’Europa han ins stuì re-
gistrar ina digren. Oravant tut ils
Englais èn sa fatgs rars. Profità il
pli fitg da la carschen dal mars
han Turitg e la Svizra centrala. Il
Grischun ha registrà per il mars
727 000 pernottaziuns. Quai èn
2353 dapli che avant in onn.

(lq) La regenza grischuna su-
stegn ils chantunsUri eTessin
e pretenda in segund tunnel al
Gottard.Quai ha respundì la re-
genza ad ina dumonda da la
fracziun liberaldemocratica. Per
cas che la confederaziun haja el
senn da mo sanar il tunnel dal
Gottard veglia il Grischun con-
tingentar il dumber da camiuns

sin la ruta dal San Bernardino.
Gia pli baud saja sa mussà la
problematica dal traffic tras il
Grischun sch’il Gottard stoppia
vegnir serrà. Quai sajan: il cun-
tertraffic sin la via da mo dus
vials, l’autezza sur mar, la pen-
denza da la via, ils carauns
stretgs e las paucas pussaivlada-
das da repassar

Regenza è per in ulteriur tunnel

Al nord e sid intgins uradis u temporals
Situaziun generala:Nà dal vest ar-
riva in disturbi cun aria pli umida.
Oz: Nord da las Alps e Grischun
central: Per entant anc sulegliv,
vers saira pli e pli nivels. En mun-
togna èsi pussaivel ch’i dat intgins
uradis u temporals locals. Sid da
las Alps ed Engiadina: Per
gronda part sulegliv,
mintgatant furmaziuns da
nivels auts.
Prognosa: Nord: Mesem-
na e gievgia alternant surtratg cun
intgins uradis u temporals. Sid:
Mesemna detg sulegliv e chaud
sco da stad. Il suentermezdi fur-
maziun da nivels da cumulus ed
intgins uradis, surtut en munto-
gna. Gievgia per part sulegliv, il
suentermezdi uradis u temporals.

Mustér

Glion

Cuira

Tavau

Zernez
Tusaun

Arosa

Scuol

Spligia

Mesocco

San Murezzan

Sta. Maria

Landquart

Poschiavo

18°
12°

21°
15°

23°
16°

18°
15°

19°
13°

18°
15°

23°
16°

23°
16°

26°
20°

26°
20°

26°
20°

20°
14°

26°
20°

21°
15°

Sils fastitgs dil luf dalla Surselva
■ (cp)Otg onnsha in luf viviu en
Surselva ed era oz visetan lufs
adina puspei quella regiun. En
tut quels onns ha il survigilader
da catscha pensiunau Georg Sut-
ter observau quei luf. Oz ha el
in’enorma savida davart quei ani-
mal. Sin ina excursiun cun Georg
Sutter el territori dil luf raquenta
el detagls interessants davart il luf
dalla Surselva, siu spazi da viver,
la biologia ed ils conflicts cun
quei animal da rapina. L’excur-
siun ha liug ils 21 da matg ed ei
adattada per carschi ed affons a
partir da 12 onns.

Annunzias ein d’adressar tochen ils
15 da matg al WWF Grischun sin of-
fice@wwf-gr.ch ni 081 250 23 00. Dapli
infurmaziuns sut www.wwf-gr.ch Adina puspei traversan lufs nossas regiuns. MAD

Dapli cellas
per praschuniers

(rtr) A curt temp na dovra il Gri-
schun naginas cellas supplemen-
taras en las praschuns chantuna-
las. Cunquai ch’i manchian den-
tant al concordat da la Svizra ori-
entala en l’avegnir radund 140
plazs sto era il Grischun auzar il
dumber dals plazs da praschun.
En dumonda vegniss in’engron-
diment da la praschun a Cazas,
scriva la regenza grischuna.

«Er il chantun Grischun è periclità»
Nova epidemia da virustgel smanatscha

DA FLURIN ANDRY / ANR

■ Dapi il december 2010 èn
vegnids annunziads surtut a
Basilea ed en il Vad e Genevra
403 cas da virustgel. Ils em-
prims indesch mais da l’onn
passà avevan ins dumbrà mo 59
cas. «Mo il mais mars han ins
dumbrà en Svizra 112 cas da vi-
rustgel ed il mais avrigl 160 cas da
totalmain 403 cas dapi il decem-
ber», di Jean-Louis Zurcher, com-
member da la secziun communi-
caziun da l’Uffizi federal per la sa-
nadad (UFS). Ils blers cas han ins
constatà al cumenzament dal
mais matg en ils chantuns Basilea
(167 cas), Genevra e Vad (ense-
men 82 cas). Entant han ins
dumbrà almain 14 cas da virus-
tgel en ils chantuns da Turgovia e
Turitg. «Cunquai ch’il virus dal
virustgel è fitg contagius è er il
chantun Grischun periclità dad
ina nova epidemia da questa mal-

sogna», diGionDuriDeplazes, vi-
ce-medi chantunal.

Cun consequenzas
per part privlusas

Normalmain n’è la malsogna d’uf-
fants virustgel betg privlusa, men-
ziuna il perit, «tar en media diesch
pertschient dals cas dentant poi
dar cumplicaziuns, numnada-
main cas da puntga, pneumonia,
sco era cas dad inflammaziun dal
tscharvè, meningitis». Quai èn sco
ch’el intuna malsognas seriusas,
«ils blers dals pazients pon baingea
bandunar ils ospitals puspè sauns,
i po però era dar tar il meningitis
cas ch’il tscharvè na sa remetta
betg pli, ch’i dat donns restants.»
Sco ch’el agiunscha datti
mintg’onn er intginas pazientas ed
intgins pazients che moran causa
il virustgel. Perquai provan la Sviz-
ra ed ils auters pajais commembers
da l’organisaziun mundiala per la
sanadad WHO dad eliminar il vi-

rustgel en Europa fin l’onn 2015
cumplettamain. Quai gartegia
dentant mo sche almain 95 per-
tschient da la populaziun sa la-
schan vaccinar cun duas dosas.
Sco che infurmescha l’UFS s’han
laschads vaccinar en Svizra per en-
tant mo 75 pertschient da la po-
pulaziun (ina dosa 90 per-
tschient).

«Il virustgel fiss
insatge evitabel»

Il motiv per questa uschenumna-
da rata da vaccinaziun bassa è sco
ch’il medi Gion Duri Deplazes
declera la tema d’ina part dals
abitants en Svizra che la vaccina-
ziun na saja betg natirala e fe-
tschia donn al corp uman. Quai
è tenor el ina tenuta ch’ins chattia
surtut en las grondas citads e las
regiuns urbanas. «Nus da la me-
dischina da scola essan persvas
che quella tema n’è betg giu-
stifitgada», ch’els sajan anzi en-
graziaivels da la pussaivladad da
vaccinar: «Cun prender davent
dal virus sia nauscha vart èsi gar-
tegià da crear in antigen che evi-
tescha che la malsogna prorum-
pa.» Uschia saja stà pussaivel dad
eliminar en Svizra grazia a la vac-
cinaziun p. ex. la polio melitis, la
paralisa infantila. En Grischun
èsi sco ch’el suppona var diesch
pertschient da la glieud che na la-
schan betg vaccinar ad els e surtut
betg a lur uffants. «Sch’i fiss mo
in pertschient na dessi quasi se-
girmain pli naginas epidemias da
virustgel, ma uschia poi dar vina-
vant regularmain er en Grischun
da quellas epidemias», concluda
Gion Duri Deplazes.

Il vice-medi chantunal Gion Duri Deplazes cusseglia da vaccinar cunter
il virustgel. FOTO P. DE JONG

